
 

 Talamdan sa Mga Mensahe  
alang sa Full-time Training sa Fall Term sa 2024  

------------------------------------------  
LINANGKOB NGA HISGOTANAN:  

ANG MAHINUNGDANONG MGA PUNTO SA KAMATUORAN SA MGA SULAT NI PABLO—  

GALACIA  

Mensahe 15 

 Gilansang na sa Krus ngadto sa Relihiyosong Kalibotan aron Magkinabuhi nga Bag-ong Kabuhatan 

 

Basahong Kasulatan: Gal. 1:4; 6:14-15; 2 Cor. 5:17; Efe. 2:2; 4:22-24; Col. 2:20 

I. Makita nato sa mga basahon sa Galacia ug Colosas nga gipagawas na ang mga magtutuo sa relihi-

yosong kalibotan ug sa mga elemento niini: 

A. “Gihatag [ni Cristo] ang Iyang Kaugalingon alang sa atong mga sala aron luwason ta Niya gikan sa 

daotang panahon karon uyon sa kabubut-on sa atong Dios ug Amahan”—Gal. 1:4. 

1.  Bahin sa kalibotan, nga sistema ni Satanas, ang panahon, ang “panahon ning kalibotana” uyon sa 

magbubuot sa pagbulot-an sa kahanginan”—Efe. 2:2. 

2.  Sa Galacia 1:4 nagpasabot sa relihiyosong kalibotan ang daotang panahon karon. 

3.  Niingon si Pablo sa 6:14 nga, “Sa krus ra sa atong Ginoong Jesucristo, nga pinaagi Niya gilansang 

na sa krus ang kalibotan nganhi nako ug ako ngadto sa kalibotan”; labi gyong nagpasabot sa relihi-

yosong kalibotan ang kalibotan. 

B. Pinaagi sa krus gigahin ta gikan sa relihoyosong kalibotan; nahitabo kini pinaagi ni Cristo, nga gilan-

sang sa krus—v. 14: 

1. Kon nalambigit pa gihapon ta sa relihiyosong kalibotan, dili gyod ta makakinabuhi nga bag-ong 

kabuhatan.  

2. Makaingon gyod unta ta nga gilansang na sa krus ang relihiyosong kalibotan nganhi nato ug gilan-

sang na ta sa krus ngadto sa relihiyosong kalibotan.  

3. Tungatunga nato ug sa relihiyosong kalibotan naa ang paggahin sa krus; kining paggahina ang 

naghimo natong takos nga magkinabuhi nga bag-ong kabuhatan: 

a. Bahin sa daang kabuhatan ang tanang gibatasan sa relihiyosong kalibotan.  

b. Pinaagi sa krus ni Cristo, wala na ta sa relihiyon ug naa na sa laing kalibotan, sa laing gin-

sakpan; ning ginsakpana nagkinabuhi ta nga bag-ong kabuhatan pinaagi sa Espiritu.  

C. Gipadayag sa Colosas 2:20 nga namatay na ta uban ni Cristo gikan sa mga elemento sa kalibotan ug 

dili gyod ta magpasakop sa kabalaoran:  

1. Ang mga elemento sa kalibotan mao ang sukaranong mga prinsipyo sa dayag, materyal nga mga 

butang, sa binata nga mga pagtulon-an sa hilabihang pagtagad sa dayag nga mga tulumanon sa 

relihiyon, sama sa asetisismo. 

2. Lahi kaayo kini sa paagi sa Dios, sa paagi sa krus—itandi sa v. 8. 

II. Ingon nga mga magtutuo ni Cristo, gihimo na tang bag-ong binuhat—2 Cor. 5:17: 

A.  Ang labing mahinungdanong butang sa hingpit, malangkobon-sa-tanan nga kaluwasan sa Dios mao 

ang paghimo Niya kanato nga bag-ong binuhat diha ni Cristo—Gal. 6:15. 

B.  Dunay sukaranong kalainan tali sa daang kabuhatan ug sa bag-ong kabuhatan—Gen. 1:1; 2 Cor. 5:17; 

Gal. 6:15; Bug. 21:1-2: 

1.  Walay diosnong kinabuhi ug kinaiya ang daang binuhat, apan dunay Dios sa sulod ang bag-ong 

binuhat nga kinabuhi, kinaiya, panagway, ug pagpadayag niini.  

2.  Ang daang binuhat nga basiyong sudlanan walay sulod nga Dios, apan ang bag-ong binuhat nga 

hiniusang sudlanan dunay Dios nga sulod niini—Efe. 1:22-23; 3:19b. 

3.  Daan ang daang binuhat kay dili man bahin niini ang Dios; bag-o ang bag-ong binuhat kay naa 

man niini ang Dios—4:22-24. 

4.   Ang tumong sa Dios mao ang pagpalugwa sa bag-ong binuhat gikan sa daang binuhat; ang bag-

ong binuhat mao ang daang binuhat nga gitransporma sa diosnong kinabuhi—2 Cor. 3:18. 

5.  Mahitabo ang bag-ong binuhat—ang panagsagol sa Dios ug tawo—sa dihang maumol ang Tulo-

usang Dios diha ni Cristo nga Espiritu nganha sa atong pagkatawo; panagsagol kini sa Dios ug 

tawo—1 Cor. 6:17; Efe. 3:16-17a: 

a. Kay ang Dios man ang pagkabag-o, ang pagkahimong bag-o pagkahimo mang Dios sa kina-

buhi ug kinaiya apan dili sa ranggo sa pagka-Dios sa pagkaumol sa Dios kanato—Rom. 6:4; 

7:6; Efe. 4:23-24. 

b.  Ang Bag-ong Jerusalem mao ang kinataposang pagkahingpit sa ginsakpan sa pagkabag-o, nga 

mao si Cristo—2 Cor. 5:17. 

D. Gisulbad ni Cristo ang problema sa daang kabuhatan pinaagi sa pagkalansang Niya sa krus, sa malang-

kobon-sa-tanan nga kamatayon Niya sa krus—Luc. 23:44-45; Heb. 10:20; Exo. 26:31: 

1. Ang labing dakong butang nga gitapos sa kamatayon ni Cristo mao ang daang kabuhatan. 

2. Kay namatay man si Cristo sa krus isip Panganay sa tanang linalang (Col. 1:15), gitapos sa Iyang 

kamatayon ang daang kabuhatan.  

3. Sa panan-aw sa Dios, gilansang sa krus ug gilubong uban ni Cristo ang tibuok daang kabuhatan—

itandi sa Juan 20:5. 

E. Naanaa ang bag-ong binuhat pinaagi sa pagkabanhaw—2 Cor. 5:17; 1 Cor. 15:20, 23, 45: 

1. Sa buhat Niya sa Iyang pagkabanhaw, nibangon si Cristo sa unang adlaw sa semana aron ipagitib 

ang bag-ong binuhat: 

a. Kanang nibangon si Cristo sa unang adlaw nagpakita nga dunay bag-ong pagsugod ang uni-

berso sa pagkabanhaw ni Cristo.  

b. Samtang ang kamatayon sa Ginoo mao ang pagtapos sa daang binuhat, ang pagkabanhaw Niya 

mao ang pagpagitib sa bag-ong binuhat. 

2. Ang elementong nagpagitib sa bag-ong binuhat mao ang nabanhaw nga Cristo nga Espiritung 

taghatag-og-kinabuhi—v. 45b. 

F. Gihimo tang bag-ong binuhat sa pag-anak pag-usab kanato—1 Ped. 1:3; Juan 3:6: 

1. Tungod sa pag-anak pag-usab nahimo tang bag-ong binuhat, nga dunay elemento sa Dios sa sulod 

niini—1:12-13; Ezeq. 36:26. 

2. Tungod sa pag-anak pag-usab naato ang kinabuhi ug elemento sa Dios, sa ingon niana naghimo 

natong bag-ong binuhat—2 Ped. 1:4. 

G. Sa kasinatian nato kamulo tang nahimong bag-ong binuhat pinaagi sa pagdugmok ug pagbag-o—          

2 Cor. 5:17; 4:10-12, 16; Efe. 4:23-24: 

1. Bisan tuod gianak na pag-usab ang atong espiritu, naa pa gihapon sa daang kabuhatan ang atong 

kalag ug ang mga galamhan sa atong salabotan, pagbati, ug pagbuot ug kinahanglang bag-ohon. 

2. Ang mabag-o kana mang ipaambit kanato ang bag-o-kanunay nga pagkamao sa Dios nga mopuli 

ug mohabwa sa daang elemento nato—2 Cor. 4:16; Rom. 12:2; Titus 3:5. 

3. Pinaagi sa kahikayan sa pagbag-o, gibalhin ta gikan sa ginsakpan sa daang kabuhatan ngadto sa 

ginsakpan sa bag-ong kabuhatan aron mahimong Bag-ong Jerusalem—Col. 3:10; Bug. 21:2. 

H. Dag-on gyod nato ang daang kabuhatan sa pagkinabuhi nato diha sa pagkayab ni Cristo sa pagka-

banhaw—A. A. 2:8-13; 4:6-9; 6:10a: 

1. Kon nagtinguha ta sa pisikal nga mga butang sa kalibotan, nagkinabuhi ta diha sa daang kabu-

hatan.  

2. Ang Cristohanong nagkinabuhi diha sa daang kabuhatan nagtagad sa pisikal nga mga butang. 

3. Nagtagad ang daang tawo sa pisikal nga mga butang, apan kita gyod unta ang bag-ong tawo nga 

nagkinabuhi diha sa pagkayab ingon nga bag-ong binuhat sa Dios sa pagkabanhaw—Efe. 4:22-24; 

2:4-6. 


